
 
 
 
 
ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᔭᕆᐊᓕᒃ 

ᓯᕗᓕᖅᑎ ᐊᕿᐊᕈᖅ ᑐᓴᖅᑎᑦᑎᕗᖅ ᐊᐅᓚᑦᑎᔨᒻᒪᕇᑦ 
ᐊᓯᔾᔨᕐᓂᖏᓐᓂᑦ 
ᐃᖃᓗᐃᑦ, ᓄᓇᕗᑦ (ᐋᒡᒌᓯ 28, 2023) – ᓯᕗᓕᖅᑎ ᐸᐅᓗᓯ ᐊᕿᐊᕈᖅ ᐅᓪᓗᒥ 
ᑐᓴᖅᑎᑦᑎᖅᑲᐅᕗᖅ ᐊᓯᔾᔨᖅᑐᓂ ᓄᓇᕗᑦ ᒐᕙᒪᒃᑯᑦ ᐊᖓᔪᖅᑲᐅᑎᖏᓐᓂᑦ. 

ᑯᕆᔅᑎ ᑯᕉᓐ ᐃᓚᐅᓕᖅᐳᖅ ᓄᓇᕗᑦ ᒐᕙᒪᖓᓄᑦ ᒥᓂᔅᑕᐅᑉ ᑐᒡᓕᐊᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐋᒌᓯ 28, 2023−ᒥ ᐱᒋᐊᕐᓗᓂ. ᑯᕆᔅᑎ ᓄᑖᒥᒃ 
ᐱᓕᕆᐊᒃᓴᖃᓕᖅᐳᖅ ᐊᕐᕌᒍᓄᑦ 25-ᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐱᓕᕆᖃᑦᑕᖅᓯᒪᓪᓗᓂ, 
ᖃᖓᑦᑎᐊᓵᖑᓛᖅ Essex-ᒥ ᐋᓐᑎᐅᕆᐅᒥ, ᐃᖅᑲᓇᐃᔭᖅᑎᒥᓂᒃ ᐊᐅᓚᑦᑎᓚᐅᖅᐳᖅ 
ᐊᔪᕐᓇᖅᑐᖅᓯᐅᖅᖢᑎᒃ ᓅᑉᐸᓪᓕᐊᑎᓪᓗᒋᑦ.  

"ᐃᖅᑲᓇᐃᔭᖅᑐᓕᕆᔨᒃᑯᑦ ᐱᒻᒪᕆᐅᕗᑦ ᒐᕙᒪᑦᑕ ᑲᑐᔾᔨᓪᓗᑕ ᐱᓕᕆᐊᒃᓴᖏᑦ ᑲᔪᓯᑦᑎᐊᖁᓪᓗᒋᑦ. 
ᑯᕆᔅᑎ ᐱᓕᕆᐊᒃᓴᖃᖅᑎᑕᐅᓂᐊᖅᐳᖅ ᓯᕗᓕᖅᑎᐅᓗᓂ ᓇᓂᓯᓇᓱᒃᑎᓪᓗᑕ 
ᐱᓯᒪᐃᓐᓇᕈᒪᓪᓗᒋᓪᓗ ᐊᔪᙱᔾᔪᑎᓕᖕᓂᑦ ᐊᔪᙱᑦᑎᐊᖅᑐᓂᓪᓗ ᐃᓄᖕᓂᒃ ᐱᔭᕆᐊᖃᖅᑕᑦᑎᓐᓂᒃ 
ᓴᖅᑭᑎᑦᑎᔪᒪᓪᓗᑕ ᐱᐅᓂᖅᓴᒥᒃ ᓯᕗᓂᒃᓴᒥᒃ ᓄᓇᕗᒻᒥᐅᓕᒫᓄᑦ," ᐅᖃᖅᑐᖅ ᓯᕗᓕᖅᑎ ᐸᐅᓗᓯ 
ᐊᕿᐊᕈᖅ. 

ᓚᔅ ᕼᐃᑭ, ᒥᓂᔅᑕᒧᑦ ᑐᒡᓕᕆᔭᐅᓯᒪᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒪᐃ 2022−ᒥ ᐱᒋᐊᖅᖢᓂ, 
ᒐᕙᒪᓕᕆᔨᒃᑯᓐᓄᑦ ᐅᑎᖅᐳᖅ. ᑮᓇᐅᔭᓕᕆᔨᒻᒪᕆᐅᑉ ᐃᑲᔪᖅᑎᖓ ᐋᓪᒪ ᐸᐅᕗ, ᒥᓂᔅᑕᐅᑉ 
ᑐᒡᓕᕆᓚᐅᑲᒃᑕᖓ ᐊᐅᔭᖅ, ᑮᓇᐅᔭᓕᕆᔨᒃᑯᓐᓄᑦ ᐅᑎᕐᓂᐊᖅᑐᖅ. 

"ᖁᕕᐊᒋᑦᑎᐊᖅᑕᕋ ᖁᔭᓕᓪᓗᒍ ᕼᐃᑭ ᐊᒻᒪ ᐋᓪᒪ ᐸᐅᕗ ᐱᔨᑦᑎᕋᑦᑎᐊᓚᐅᕐᓂᖏᓐᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪ ᒐᕙᒪᓕᒫᒧᑦ," ᐅᖃᓚᐅᖅᐳᖅ ᓯᕗᓕᖅᑎ ᐊᕿᐊᕈᖅ. 

ᓯᕗᓕᖅᑎᐅᑉ ᑎᑎᕋᕐᕕᐊ ᑐᙵᓱᖁᔨᕗᖅ ᒥᓯᐅᓪ ᓕᑐᓅ ᐱᕙᓪᓕᐊᔪᓕᕆᔨᓄᑦ ᑎᑎᕋᖅᑎᒥᒃ. 
ᒥᓯᐅᓪ ᓕᑐᓅ ᐊᕐᕌᒍᑦ 25 ᐅᖓᑖᓄᑦ ᐱᓕᕆᖃᑦᑕᖅᓯᒪᓕᖅᑐᖅ ᐅᑭᐅᖅᑕᖅᑐᒥ 
ᑮᓇᐅᔾᔭᒃᓴᕋᓱᒃᑎᐅᙱᑦᑐᓄᑦ ᐊᒻᒪ ᒐᕙᒪᒃᑯᓐᓂ ᑐᓴᐅᒪᑎᑦᑎᔨᐅᓪᓗᓂ, ᐱᕙᓪᓕᐊᔪᓕᕆᔨᐅᓪᓗᓂᓗ. 

"ᓕᑑᓅ, ᑎᑎᕋᕐᕕᒐ ᓄᓇᕗᒻᒥᐅᑦ ᑐᓴᐅᒪᑎᑕᐅᖏᓐᓇᕐᓂᐊᖅᐳᑦ ᒥᓂᔅᑕᐅᖃᑎᒌᓂᑦ 
ᐱᓕᕆᓂᖏᓐᓂᒃ ᑲᔪᓯᑎᑦᑎᔪᒪᓪᓗᑎᒃ ᑲᑑᔾᔨᓗᑕ ᐱᓕᕆᐊᒃᓴᖏᓐᓂᒃ," ᓯᕗᓕᖅᑎ ᐊᕿᐊᕈᖅ 
ᐅᖃᖅᑐᖅ. 

"ᖁᔭᓐᓇᒦᕈᒪᔭᕋ ᐱᐊᑦ ᐳᕋᐅᓐ ᐱᓕᕆᒃᑲᒻᒪᕆᐅᓂᖓᓄᑦ ᐱᕙᓪᓕᐊᔪᓕᕆᔨᓄᑦ ᑎᑎᕋᖅᑎᐅᓪᓗᓂ 
ᐊᕐᕌᒎᓵᖅᑐᒥ, ᐱᔨᑦᑎᕋᖅᖢᓂ ᑕᒪᐃᓐᓂᒃ ᑎᑎᕋᕐᕕᓐᓂ ᓄᓇᕗᒻᒥᐅᓕᒫᓂᒡᓗ ᐊᒃᓱᕈᖅᖢᓂ." 

